
საქართველოს გენერალური პროკურორის 
ბრძანება №8

2005 წლის 19 მაისი 
ქ. თბილისი
საქართველოს გენერალური პროკურატურის მუდმივმოქმედი საექსპერტო კომისიის დებულების დამტკიცების შესახებ
,,პროკურატურის შესახებ” საქართველოს ორგანული კანონის მე-7 მუხლის მე-6 პუნქტის  ,,ო”  ქვეპუნქტის, ,,ეროვნული საარქივო ფონდის შესახებ” საქართველოს კანონის მე-3 მუხლისა და ,,საქმისწარმოების ერთიანი წესების შესახებ” საქართველოს პრეზიდენტის 1999 წლის 1 ივლისის №414 ბრძანებულების 55-ე მუხლის მე-4 პუნქტის შესაბამისად, ვბრძანებ:
1. დამტკიცდეს საქართველოს გენერალური პროკუ​რატურის მუდმივმოქმედი საექსპერტო კომისიის თან​დართული დებულება.

2. ეს ბრძანება ამოქმედდეს გამოქვეყნებისთანავე.

ზ. ადეიშვილი
დანართი
საქართველოს გენერალური პროკურატურის მუდმივმოქმედი საექსპერტო კომისიის დებულება

მუხლი 1. ზოგადი დებულებანი
1. საქართველოს გენერალურ პროკურატურაში დოკუმენტების შემფასებელი ექსპერტიზის ჩატარების, დოკუმენტური მასალის საარქივო შენახვისთვის გადა​საცემად მომზადების, საარქივო საქმიანობაში მეთო​დური და პრაქტიკული დახმარების გაწევისა და კოორდინირების მიზნით საქართველოს გენერალურ პროკურატურაში იქმნება გენერალური პროკურორის სათათბირო ორგანო – მუდმივმოქმედი საექსპერტო კომი​სია (შემდგომში – კომისია).

2. კომისია თავის საქმიანობაში ხელმძღვანელობს ,,პროკურატურის შესახებ” საქართველოს ორგანული კანონით, ,,ეროვნული საარქივო ფონდის შესახებ” სა​​ქარ​თველოს კანონით, ,,საქმისწარმოების ერთიანი წესების შესახებ” საქართველოს პრეზიდენტის ბრძანე​ბუ​ლებით, საქართველოს გენერალური პროკურატურის დებულებით, ამ დებულებით, საქართველოს გენერა​ლური პროკურორის ბრძანებებით, ინსტრუქციებითა და მითითებებით. 


მუხლი 2. კომისიის შემადგენლობა
1. კომისია იქმნება საქართველოს გენერალური პრო​​კურორის ბრძანებით, პროკურატურის კვალიფი​ციური მუშაკებისაგან სულ ცოტა სამი კაცის შემად​გენლობით. 

2. კომისიის შემადგენლობაში სავალდებულო წესით შედის არქივის უფროსი. 

3. კომისიის თავმჯდომარედ ინიშნება გენერალური პროკურატურის ერთ-ერთი ხელმძღვანელი მუშაკი.


მუხლი 3. კომისიის მუშაობის წესი
1. კომისია თავის სხდომებს მართავს კომისიის თავმჯდომარის მიერ დამტკიცებული სამუშაო გეგმის შესაბამისად საჭიროების მიხედვით, მაგრამ არანაკლებ წელიწადში ორჯერ მაინც. 

2. კომისია გადაწყვეტილებებს იღებს ხმათა უმრავლესობით. 

3. კომისიის სხდომები ფორმდება ოქმით, რომელსაც ხელს აწერენ კომისიის თავმჯდომარე და მდივანი.


მუხლი 4. კომისიის ფუნქციები 

1. კომისია ახორციელებს შემდეგ ძირითად ფუნ​ქციებს:

ა) საქმისწარმოების სამმართველოსთან ერთად ორგა​ნიზებას უწევს და ატარებს დოკუმენტების ყოველწლიურ შერჩევას მათი შემდგომი შენახვისა თუ განადგურების საკითხის გადასაწყვეტად;

ბ) ახორციელებს მუდმივად და ხანგრძლივად     (10 წელ​ზე მეტი ხნით) შესანახ საქმეთა კრებსით აღ​წერ​ებს გენე​რალური პროკურატურის აპარატის საქმის​​წარმოების სამმართველოს არქივისათვის გადასა​ცემად;

გ) იღებს გადაწყვეტილებას არქივში არსებული იმ დოკუმენტების გასანადგურებლად გამოყოფის თაობაზე, რომელთა შენახვის ვადები ამოიწურა;

დ) მონაწილეობს საქმეთა ნომენკლატურის, საქმის​წარმოებაში დოკუმენტების ბრუნვის, მათი შემფასებელი ექსპერტიზისა და შემდგომი შენახვისათვის დოკუმენ​ტების მომზადების მეთოდური სახელმძღვანელოების შედგენასა და განხილვაში;

ე) განიხილავს წინადადებებს მოქმედი ნუსხებით დადგენილი ცალკეული დოკუმენტების შენახვის ვადების შეცვლისა და ნუსხებით გაუთვალისწინებელი დოკუმენ​ტების შენახვის ვადების დადგენის შესახებ და გამოაქვს გადაწყვეტილებები შესაბამის საარქივო დაწესებულე​ბაში ამ წინადადების დასამტკიცებლად წარდგენის თაობაზე.


მუხლი 5. საექსპერტო კომისიის უფლებები და მოვალეობები
1. ამ დებულებით დაკისრებული ფუნქციების შესას​რუ​ლებლად კომისიას უფლება აქვს:

ა) მითითება მისცეს გენერალური პროკურატურის სტრუქტურულ დანაყოფებსა და საქმისწარმოებაზე პასუხისმგებელ მუშაკებს საქმისწარმოებაში დოკუმენტე​ბის ორგანიზაციის, მათი შემფასებელი ექსპერტიზისა და შემდგომი შენახვისათვის გადასაცემად მომზადების საკითხებზე;

ბ) მოითხოვოს გენერალურ პროკურატურის სტრუქ​ტურული დანაყოფების ხელმძღვანელებისაგან სახელ​მწიფო არქივში შესანახად გადასაცემ საქმეთა მოძიება და მათი დაკარგვის შემთხვევაში წერილობითი ახსნა-განმარტების წარმოდგენა;

გ) გამოითხოვოს გენერალური პროკურატურის სტრუქ​ტურული დანაყოფებისგან დოკუმენტების შეფასებისა და შენახვის ვადების დადგენისათვის საჭირო ცნობები და დოკუმენტები;

დ) მოისმინოს საქმისწარმოებაზე პასუხისმგებელი პირების და გენერალური პროკურატურის არქივის ინფორმაციები დოკუმენტების გაფორმების ხარისხის, მუდმივად და ხანგრძლივად შესანახ საქმეთა აღრიც​ხვისა და დაცვის შესახებ.

2. კომისია უფლებამოსილია საჭიროების შემთხვე​ვაში კომისიის სხდომებზე მონაწილეობის მისაღებად მოიწვიოს შესაბამის დაწესებულებათა სპეციალისტები, როგორც კონსულტანტები და ექსპერტები, ასევე საარქივო დაწესებულებათა მუშაკები.

3. კომისია ვალდებულია პერიოდულად მიაწოდოს ინფორმაცია გენერალური პროკურატურის ხელმძღვანე​ლობას მის კომპეტენციაში შემავალ საკითხებზე.

4. დოკუმენტების შემფასებელი ექსპერტიზის ჩატარე​ბის და მისი შედეგების გაფორმების წესი და პირო​ბებები განისაზღვრება ,,საქმისწარმოების ერთიანი წე​სე​ბის შესახებ” საქართველოს პრეზიდენტის 1999 წლის 1 ივლისის №414 ბრძანებულებით.


მუხლი 6. დასკვნითი დებულება
ამ დებულების გაუქმება, მასში ცვლილებებისა და დამატებების შეტანა ხდება საქართველოს გენერა​ლური პროკურორის ბრძანებით.

